
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

TAJUK KHUTBAH JUMAAT  
Siri: 40 /2021 

 
 

MENEMANI NABI SAW IDAMAN SETIAP 
MUKMIN 

08 Rabiul Awal 1443 H 

Bersamaan 

15 Oktober 2021 

 
 

 

DIKELUARKAN OLEH: 

JABATAN HAL EHWAL AGAMA  

TERENGGANU 

PERINGATAN: 
Adalah diingatkan bahawa sebarang penambahan dan 

pemindaan terhadap isi kandungan teks khutbah yang 

telah disediakan oleh Jabatan Hal Ehwal Agama 

Terengganu adalah DILARANG. 
 

 Khatib yang bertugas hendaklah menyemak kembali 

RUKUN, AYAT AL-QURAN dan helaian muka surat yang 

diterima. Pastikan teks dibaca terlebih dahulu sebelum 

menyampaikan khutbah. 

KHUTBAH PERTAMA 

Khatib berpesan untuk diri sendiri dan sekalian muslimin hadirin dengan 

ketaqwaan kepada Allah. Bertaqwalah kepada Allah wahai mereka yang punya 

akal fikiran semoga kamu meraih kejayaan. Dari mimbar Jumaat kali ini, mari kita 

memberi tumpuan kepada satu tajuk:  

“MENEMANI NABI SAW IDAMAN SETIAP MUKMIN”. 

Sidang Jumaat hafizakumullah. 

Firman Allah swt  Surah al Nisa’ ayat 69-70:  

ڃ چ چ چ چ ڇ ڇ ڇ ڇ ڍ ڍ ڌ ڌ 

ڎ ڎ ڈ ڈ ژ ژ ڑ ڑ ک ک ک ک 

 گ گ گ گ

Bermaksud: Dan sesiapa yang taat kepada Allah dan RasulNya, maka mereka 

akan (ditempatkan di syurga) bersama-sama orang-orang yang telah dikurniakan 

nikmat oleh Allah kepada mereka, iaitu Nabi-nabi, dan orang-orang Siddiqiin, dan 

orang-orang yang Syahid, serta orang-orang yang soleh. Dan amatlah eloknya 

mereka itu menjadi teman rakan (kepada orang-orang yang taat). Yang demikian 

itu adalah limpah kurnia dari Allah; dan cukuplah Allah Yang Maha Mengetahui 

(akan balasan pahalanya). 

Kaum muslimin yang dihormati sekalian. 

Menemani Nabi saw menjadi idaman setiap mukmin. Para sahabat telah 

memperolehi kelebihan ini sewaktu hayat Baginda Nabi saw. Mereka adalah 

generasi terbaik dari umat ini. Nabi saw menawarkan keistimewaan khas untuk 

menemani baginda saw di akhirat nanti. Ianya satu tawaran terbuka untuk setiap 

umat apabila memenuhi syarat amalannya. 

Pertama : Beriman dan mencintai Rasulullah saw.  

Ganjaran seseorang yang beriman dan cinta kepada Rasulullah saw walaupun 

tidak sempat melihat Baginda saw semasa hidupnya, ialah dia menjadi teman 

Baginda saw di syurga nanti.  

Yang bermaksud: Daripada Abdullah bin Mas'ud ra katanya: Datang seseorang 

kepada Nabi saw, lantas bertanya: Wahai Rasulullah, apa katamu tentang 

seorang yang sayangkan satu kaum, namun tidak dapat menyertai mereka. Sabda 

Rasulullah saw: Seseorang itu akan bersama orang yang dikasihinya.  

                                                                               ( Riwayat al Bukhari dan Muslim) 

Hadirin kaum muslimin hafizakumullah. 

Kedua: Berakhlak mulia.  

Nabi saw adalah seorang yang berakhlak mulia dan kita dituntut untuk mencontohi 

akhlak Baginda saw dalam setiap aspek kehidupan agar kita dapat bersama 

Baginda di hari akhirat nanti.  

 

Rasulullah saw bersabda (yang bermaksud): Sesungguhnya orang yang paling 

aku kasihi dan paling dekat kedudukannya denganku pada hari kiamat nanti ialah 

mereka yang terbaik akhlak pergaulannya. Sementara orang yang paling dibenci 

dan paling jauh kedudukannya dariku di akhirat nanti ialah orang yang banyak 

bercakap tentang perkara yang sia-sia dan batil, memperlekehkan orang lain dan 

berlagak sombong.                                                       

                                                                                               (Riwayat al Tirmizi) 

Ketiga: Memperbanyakkan solat sunat. 

Dalam sebuah hadis, diriwayatkan oleh Rabiah ibn Kaab al-Aslami r.a (yang 

bermaksud): Aku bermalam bersama Nabi saw, aku membawa datang air wudhu' 

dan hajat Nabi saw. Baginda saw bersabda : Mintalah. Aku berkata: Aku mohon 

untuk menemanimu di syurga. Baginda saw bersabda: Ada yang lain lagi? Aku 

menjawab: Itu sahaja. Baginda saw bersabda: Bantu dirimu dengan perbanyakkan 

sujud (solat).                                                                                  (Riwayat Muslim) 

Diambil pelajaran dari hadith ini, Rabiah r.a mengajar kita cita-cita tertinggi 

seorang muslim ialah mencapai syurga yang melayakkan diri untuk menemani 

Nabi saw. Meraih darjat menemani Nabi saw bukannya dengan angan-angan dan 

bermalasan. Mestilah beramal dan berbakti terutama ibadat terbaik iaitu solat. 

 

Sidang Jumaat yang diberkati. 

Keempat : Berdoa. 

Berdoa memohon untuk menemani Nabi saw adalah wasilah untuk meraih 

keutamaan dan kelebihan ini. Ibn Mas'ud pernah berdoa dalam qiam solatnya 

(yang bermaksud): 

 

“Ya Allah! Aku mohon iman yang tidak murtad, nikmat yang tidak hilang dan 

menemani Muhammad saw di syurga kekal tertinggi.” 

                                                                                           (Riwayat Imam Ahmad) 

Muslimin yang dirahmati. 

Marilah kita mensyukuri nikmat Islam yang telah menggabungkan kita bersama 

keluarga besar umat Muhammad saw. Generasi para sahabat yang mulia adalah 

pemimpin peneraju umat. Mereka telah membuktikan kejujuran iman dan 

kesungguhan luar biasa untuk memberi bantuan dan pertolongan kepada 

Rasulullah saw dan dakwah Islam. Maka, kitalah sebagai pewaris agama yang 

berkat ini, penerus kesinambungan risalah yang mulia ini, seharusnya menerima 

amanah ini dengan penuh tanggungjawab dan menggalas tugasan dengan penuh 

kesempurnaan. Semoga terhimpunlah kita bersama para nabi, siddiqiin, syuhada’ 

dan solehin. Mereka adalah sebaik-baik peneman.  

ٺ ٺ ٺ ٿ ٿ ٿ ٿ ٹ ٹ ٹ ٹ ڤ ڤ ڤ ڤ ڦ 

ڦ ڦ ڦ ڄ ڄ ڄ ڄ ڃ ڃ ڃ ڃ

Yang bermaksud: Dan hari Kami bangkitkan di kalangan setiap umat, seorang 

saksi ke atas mereka, dari mereka sendiri; dan Kami datangkanmu untuk menjadi 

saksi terhadap mereka ini; dan Kami turunkan kepadamu Al-Qur'an menjelaskan 

tiap-tiap sesuatu dan menjadi petunjuk, serta membawa rahmat dan berita yang 

menggembirakan bagi orang Islam. 

KHUTBAH KEDUA 

 

  

Marilah juga kita memperbanyakkan ucapan selawat dan salam kepada 

Rasulullah SAW sebagaimana firman Allah dalam surah al-Ahzab ayat 56: 

 ڄ ڄ ڄ ڄ ڃ ڃ ڃ ڃ چ چ چ چ ڇ ڇ

 ڇ

وانُضَغِرَتَ

وكُغِتَ

Ya Allah selamatkan kami dan seluruh ummah Islam di mana jua mereka berada. 

Satukanlah persaudaraan dan perpaduan ummat Islam dengan ikatan yang erat 

dan kukuh. Mantapkanlah  iman kami dan teguhkanlah pegangan kami menurut 

ahli sunnah wal jamaah, peliharakanlah kami dari amalan dan pegangan aqidah 

yang menyeleweng.  

 

Ya Allah, bantu dan kasihilah kami dan seluruh ummat Islam dari kesusahan, 

wabak dan bala bencana. Lenyapkanlah wabak covid 19 dari bumiMu ini Ya 

Allah.. Ya Rahman.. Ya Rahim.. 

 

 

 

 

 

 


